
EGUZKIA LAGUN AZOKA
ARRAKASTATSUAK
ZIZURKIL ETA ALEGIAN
TOLOSALDEA Zizurkilgo XI. Azoka Berezian Andrezketa baserriak
eraman zuen saria; Alegian ere jende ugari ibili zen, eguraldia lagun 4-5

Bulebarrean egin zuten Alegiko azoka, lanak direla eta; Zizurkilen 50 postu jarri zituzten. P. RENOBALES / IDOIA LAHIDALGA

Etxaniz, Olano, Romeo eta Bildarratz, besteak beste, inaugurazioan.E. EZEIZA

«Herriak ezin
hobeto erantzun
du» I. Euskal Jaia
biribila izateko
Anoeta ›› Udalak, Gazte
Asanbladako kideek eta
hainbat herritarrek
balantze «oso baikorra»
egin zuten pasa den astean.

ERREDAKZIOA

Pasa den astean I. Euskal Jaiaren
inguruko balantzea egiteko bildu
ziren Gazte Asanbladako kideak,
Udaleko ordezkariak eta norbako-
ak (txekorra erretzen aritu zire-
nak, talogileak, musikariak, azoka-
ko nekazariak,...). Orokorrean,
guztien balantzea «oso positiboa»
izan da. Gorka Otxoa-Aizpuruak
azpimarratu duenez, «jendearen
aldetik erantzuna oso zabala izan
zen eta, beraz, pozik egoteko arra-
zoiak baditugu».

Euskal Jaia baserritarrei babesa
eman eta nortasuna adierazi alde-
ra antolatu zuten Anoetan. Eta ba-
serritar hauek oro har «oso gustu-
ra» geratu ziren emaitzarekin.
Hala ere, Otxoa-Aizpuruak azaldu
bezala, «parte hartu zutenei inkes-
ta moduko bat pasa diegu, euren
iritzia biltzeko, eta oraindik ez di-
tugu emaitzak jaso». 

Espero baino jende gehiagok,
antolatzaileen deialdiari erantzu-
nez, artzai-andre jantziak soinean
zituztela hartu zuten parte festan.

Lanean aritu zirenei eskerrak
Jai eguna antolatu ahal izateko,
jende ugarik egin zuen lana Anoe-
tan. Horiei guztiei eskerrak eman
nahi izan dizkiete bai eta euren
lana azpimarratu ere: «Txekorra
erretzen aritu zirenak gau osoan,
postuetan izan zirenak, jai giroa
alaitzen aritu ziren musikariak,...
Guztien lana izan da eskertzekoa».

Zerbait txarra zenbatzekotan,
haizearen eraginez espero baino
hiru postu gutxiago jarri izana ai-
patu dute arduradunek. Hala ere,
azokan jende ugari ibili zen eta ne-
kazari eta artisauak gustura zeu-
den. Herri bazkaria ere «izugarri
ondo» atera zen, 280 lagunetik
gora parte hartu zutelarik. Ondo-
rengo kantaldian ere jai giroa na-
gusitu zen. Perurenatarren ema-
naldiak jende ugari erakarri zuen,
«baita herritik kanpokoa ere».
Umeentzat txokoa ere izan zen.

Halaber, Loatzo musika eskola-
ko gazteentzat esker oneko hitzak
izan dituzte, «eginiko lanarenga-
tik».

Antolatzaileek nabarmendu du-
tenez, «pozgarria da ikustea herria
nola mugitzen den horrelako gau-
zak antolatzerakoan». Hala, sal-
tzaile nahiz erosle, antolatzaile
nahiz parte-hartzaileen erantzuna
ikusita, datorren urtean ere eutsi-
ko diote jaia antolatzeari. 

Ekitaldiz beteriko eguna izan zen eta guztiak ere arrakastatsuak: herri bazkaria, azoka, perratzaileak, harri-jasotze erakustaldia, talogileak eta dantza emanaldiak.HITZA



Ekitaldiaren baitan, Iñaki Alkorta, Gureak taldeko lehendakari eta zuzendariak hitz batzuk egin zituen.E. EZEIZA

150 lagunek egingo dute lan 
Gureak Taldearen pabilioi berrian
Ekonomia ›› Atzo 
goizean inauguratu 
zuten Apattaerrekan
kokatua dagoen 4.000
metro koadroko eraikina.

ESTI EZEIZA

Atzo inauguratu zuten Gureak tal-
dearen pabilioi berria. 4.000 me-
tro koadro ditu, eta Ibarrako Apa-
ttaerreka industrigunean kokatua
dago. Bertan 150 langilek egingo
dute lan.

1977. urtean sortu zen Gureak
enpresa. Orduan, Tolosako Abas-
tos plazan kokatu zen, eta 13 langi-
lerekin hasi zen. Garai haietatik
hona, hainbat toki aldaketa egin di-
tuzte, beti, Udalak utzitako eraiki-
netan kokatuz. Orain, «independi-
zatzea» eta eraikin propio bat egi-
tea erabaki dute. 

Atzo inauguratutako pabilioi
berria, Gureak Taldea bere instala-
kuntzak hobetzeko egiten ari den
apustuaren isla da. Halaber, honen
helburua da bailarako pertsonen
beharrei eta datozen urteetan Gu-
reak Taldeko enpresetan sortuko
direnei erantzuna ematea.

Pabilioi berri honek orain arte
San Esteban auzoan zegoen lante-
gi zaharra ordezkatuko du. Eraiki-
nak eta bere egokitzeak bost milioi
euroko inbertsioa suposatu du eta
proiektuaren zati batek Gipuzkoa-
ko Foru Aldundiaren, Espainiako
Lan Zerbitzu Publikoaren
(INEM) eta ONCE erakundearen
laguntza jaso du.

Inaugurazio ekitaldia
Atzo goizean, ehunka lagunek har-
tu zuten parte pabilioi berriaren
inaugurazio ekitaldian. Bertan
izan ziren, besteak beste, Gipuzko-
ako Ahaldun Nagusia den Markel
Olano; Maite Etxaniz Gizarte Poli-
tikako Foru Diputatua; Jokin Bil-
darratz, Tolosako alkatea; Txelo
Romeo, Ibarrako alkatea;  INE-
Meko Gipuzkoako zuzendaria
den Pedro Ustarroz eta Iñaki Al-
korta, Gureak taldeko lehendakari
eta zuzendaria.  

Ekitaldiari hasiera emateko, pa-
biloiaren kanpoaldean, neskato
batek aurreskua dantzatu zieten
agintariei, eta ondoren, zinta moz-
ketari ekin zioten. Jarraian, barne-
arldera bideratu ziren han biltuta-
ko guztiak, eta agintariek, banan
bana, Gureak eta INEMeko ordez-
kariekin batera, hitza hartu zuten.
Denek ere eskerrak eman zizkie-
ten bertan zeuden Gureak-eko
langileei, proiektua aurrera era-
maten laguntzeagatik, eta albiste
pozgarritzat jo zuten lantegiaren
irekiera. Jarraian, instalakuntzak
ikusteko aukera izan zen.

Atzoko ekitaldian Iñaki Alkor-
tak agertu zuenez, «inauguratzen
ari garen pabilioia, gaur egungo

Gureak taldearen isla da. Ezin-
duak gizarteratzeko lan handia
egiten ari gara Gureak-en, baina
horretaz gain, erakutsi dugu en-
presa lehiakor bat izatea lortu du-
gula», gaineratu zuen Gureak tal-
deko lehendakari eta zuzendariak.
Luzatutako datuen arabera, Tal-
deak 4.000 pertsonei lana ematen
die gaur egun eta gehienak ezinta-
sun bat duten pertsonak dira. Hala,
eraikin berri honekin dagoeneko
40 dira Gureak Taldeak Gipuzko-
an dituen lan zentroak.

Eraikinaren ezaugarriak
Gureak taldeko pabiloi berriak
4.000 metro koadro ditu eta hiru
solairutan banatuta dago. Kalera
jotzen duen solairuan lan zentro
berezia dago kokatuta eta bertan
120 pertsonek egingo dute lan.
Hauetako gehienek ezgaitasunen
bat dute. 

Lantegi hau Taldearen automo-
zio unitatearen baitan dago eta
bere jarduera nagusienetako bat
argiztapen eta seinalizazio siste-
mak egitean datza. Horrez gain,

barneko osagaiak, ibilgailu indus-
trialetako modulu ezberdinak,
sektore eolikorako osagaiak eta az-
pikontratazio industrialerako
muntaia mekaniko eta elektrikoak
egiten dituzte.

Lehenengo solairuan, alde bate-
tik, bulegoak, hainbat bilera gela,
Zabala programaren garapenera-
ko areto balioanitza eta Goroldiren
biltegia daude. Bulegoekin batera.
Azken honek, laster kokatuko du

bere Tolosaldeko egoitza eraikin
berri honetan. Azkenik, solairu ho-
netan langileentzako jangela eta
aldagelak daude kokatuta.

Bigarren solairuak 500 metro
koadro ditu eta alboan, gainera,
honez gain, ia 2.000 metro koadro-
ko partzela du. Une honetan ez
dira erabiltzen, baina eremu hori
bezero nagusienekin aztertzen ari
diren proiektu enpresarial berriak
ezartzeko erabiliko dute.

›› JADUERA NAGUSIAK

]Automoziorako argiztatze eta
seinalizazio sistemak.
]Auto eta motorrentzat barne
osagaiak.
] Industri ibilgailuentzat modulu
ezberdinak.
]Sektore eolikoarentzat osagaiak.
]Sektore eolikoarentzat osagaiak.
]Azpikontratazio industriala:
muntaia mekaniko eta elektrikoak.
]Langile kopurua.150 pertsona
(%90a ezintasunen bat duten
pertsonak).
]Bezero nagusiak.Valeo, Ilumi-
nacion, TRW, Hella eta Gamesa.
]Urteko fakturazioa.3,4 milioi
euro.Hasiera emateko, aurreskua dantzatu zieten agindariei.E. EZEIZA

Larrun ezagutzeko aukera.HITZA

Alpino Uzturrek
Iparraldera
txangoa antolatu
du asteburu
honetarako

ERREDAKZIOA

Alpino Uzturre mendi elkarteak
hilaren 26rako 7 orduko mendi ir-
teera antolatu du. Txangoa Saran
hasiko da, eta Zugarramurdin bu-
katu. Larrun (900 m.), Ibantelli
(698 m.) eta Atxuria (756 m.) men-
diak igoko dituzte. Autobusaren
irteera 07:00etan izango da Rondi-
lla kaletik. Bazkideek 11 euro or-
daindu beharko dituzte eta ez 
bazkideek 13 euro. Izen-ematea el-
kartean bertan egin daiteke 
edo, 943 652 789 telefono zenbaki-
ra deituta. Honetaz gain,
alpinouzturre@hotmail posta
elektronikoan ere egin ahal izango
da.

Liburutegiaren
Egunaren harira,
zenbait ekintza
izango dira
liburutegietan

ERREDAKZIOA

Liburutegiaren Nazioarteko Egu-
na osptzen da ostiral honetan.
Hori dela eta, aste guztian zehar
hainbat ekintza burutuko dituzte
Udal liburutegian eta Haur Libu-
rutegian. Besteak beste, kamiseta
eta liburuk  zozketatuko dituzte, li-
buruak maileguan hartzen dituz-
tenen artean. Irabazleei telefonoz
deituko diete 27tik aurrera.



Alegian barazki eta animalia azoka izan zen eta Zizurkilen, berriz, artisautza eta jangaiena. Bietara ere jende asko hurbildu zen.P. RENOBALES / IDOIA LAHIDALGA

Alegiako eta Zizurkilgo azoka
arrakastatsuei, eguzkia gehitu behar
Ekonomia›› Alegian II. Barazki eta Animalia
Azoka antolatu zuten herenegun Bulebarrean 
eta Zizurkilen XI. aldiz, Azoka Berezia izan zuten. 

NEREA URBIZU

Eguraldi epelaz gozatu ahal izan
zen herenegun Tolosaldean. Zi-
zurkilen eta Alegian azokak anto-
latu zituzten, eta berez erakarga-
rriak baziren, are gehiago eguzkia-
rekin. Zizurkilen XI. Azoka
Berezia izan zuten, eta Alegian, II.
Barazki eta Animalia Azoka. Bie-
tan ere, beraz, kalitatezko produk-
tuak ikus eta eros zitezkeen.

Alegian aurten Bulebarrean
egin zuten azoka, herriko plazan
obretan baitaude. «Postuak zabal-
duago zeuden, leku gehiago baita-
go», Kultur Batzordekoen arabera.
«Pozik gaude Bulebarrean izanda-
ko arrakastarengatik; jende asko
hurbildu zen eta saldu ere, asko
saldu zen, batez ere gozogintzari

dagokionez». Aurten 17 herrita-
rren postuak izan dira ikusgai,
etxean ekoiztutako haien barazki,
gozo, marmelada, hegazti, anima-
lia eta sagardoekin. 

Halere, joan den urtean baino
animalia gutxiago izan zen: «He-
gazti gehiago, baina bestela, bi po-
ttoka eta zaldi bat eraman zuen
beste herritar batek». 

Berritasunak, bitxiak
Iaz bi postu izan ziren sagardoare-
kin, eta aurten ere izan dira, baina
bietako batek, sagardoa nola egiten
den erakutsi zuen, irudien bitartez
eta bertara tresnaren bat ere era-
manez. Horregatik, bertaratzen
zenak sagar zuku fresko-freskoa
har eta dasta zezakeen. 

Herritar batek, igandea baraz-
kiak saltzeko egunik onena ez dela
zioen, «egunpasa doalako, eroste-
ko asmorik gabe-edo. Kutixiak bai,
baina barazkiak ez. Gainera, Ale-
gian jende askok baratza dauka,
erostearen beharrik ez, beraz». 

Aurten hegaztien postuak izan
dira eta hori ere berezia izan da:
«Gainera, kolore eta arraza ezber-
dineko asko zeuden ikusteko». 

Lehengo urtean azaroan egin
zuten I. Barazki eta Animalia azo-

ka eta aurten data aldatzea erabaki
zuten, produktu gehiago dagoela-
ko urrian azaroan baino. «Egia
esan, postuetan produktu gehiago
zegoen, eta horretan ere asmatu
dugu». Beraz, datorren urtean zer
egingo duten esatea goiz bada ere,
egingo dutela ziurrena da. 

Ez da faltatu DBHkoen lan eta
eskaintza azokan: pintxoak, pos-
treak eta halakoak zituzten, kurtso
bukaeran egingo duten bidaiaren
parte bat ordaintzeko. «Dena sal-
duta zuten eguerdirako». Hala
gertatu zen beste gozo postu ba-
tzuekin ere: 12:00etarako agortuta
zeuden. 

Dudarik gabe, azoka hau herri-
tarren parte-hartzeagatik izan da
posible beste behin eta Alegiako
Kultur Batzordeko kideek oso
kontuan hartzen dute hau: «Eske-
rrik beroenak eman nahi diegu
parte hartu duten guztiei, eta nola
ez, datorren urtean ere parte har
dezatela». 

Zizurkilen ere, giro aparta
Zizurkilen herenegungo azoka
hamaikagarrena izan zen. Ainhoa
Larrea Zizurkilgo Kultur Zinego-
tziaren balantzea «positiboa» izan
da. Guztira 50 postu izan ziren, he-
rritarrek eta kanpotarrek osatuta.
«Hasiera batean 52 ziren, baina az-
ken mementoan ez dute postua ja-
rri». 

«Lehengo urteetan baino jende
gutxiago ibili dela iruditu zaigu.
Postuetan zeudenek krisia nabari-
tu dela esan zuten, ez duela hain-
beste gastatu, alegia». Hala ere,
«jende asko ibili zen eta giro oso
ona izan zen». Ez da ahaztu behar,
Asteasun ere zaldi lasterketa eta
ibilaldia izan zirela, eta «jendea
gehiago banatu egin da».  

Bertako 6 baserrik hartu zuten
parte eta Udalak ematen duen sa-
ria Andrezketa baserriak jaso du:
«Produktua bera baloratzen da
sari honekin, ez postuaren ederta-
suna edo estetika. Baserri honek

Alegian animalien artean pottoka pare bat eta zaldi bat izan ziren: aurten iaz
baino hegazti gehiago izan dira.P. R. 

Sagardoa nola egiten den azaldu zuten Alegian, tresnak ere erakutsiz.P. R.

Zizurkilen behintzat, aurreneko
aldiz irabazi du». 

Azoka bi gunetan zegoen bana-
tuta: jangaiena zen bat eta bestea
artisautzarena. Bietan ere jende
asko ibili zen.

Tartean, Zizurkilen Barrena be-
karen oinarriak eman zituzten
ezagutzera beste behin. Aurtengo
gaia Zizurkilgo euskara biltzeko
beka izango da, eta etzi arte dago
proiektua aurkezteko aukera. 

Bukatzeko, txakurren erakus-
keta-emanaldia izan zen. «Gehie-
nak artzain alemaniarrak ziren, eta
bertan ere jende asko bildu zen».
Hau izan zen azoka bereziko az-
ken ekitaldia. Tartean eta egun
osoan zehar haurrentzako jokuak
ere izan ziren, eta hurbildu ziren
bertara txikiak, noski. 

Alegian iaz baino hegazti
gehiago izan da ikusgai,
baina bestelako animalia
gutxiago izan da

Hasiera batean 52 izan
behar baziren ere,
Zizurkilen azkenean 50
postu ezberdin izan ziren

Andrezketa baserria izan zen saritua
Zizurkilen. Irudian, jabea. I. LAHIDALGA

Erraz gailendu da
Laskorain Ortziri
taldearen aurka
Tolosa ›› Areto-futboleko
taldea etxean irabazi 
zuen 7-2ko emaitzarekin;
seigarren dira sailkapen
orokorrean, 7 punturekin.

ERREDAKZIOA

Erraz nagusitu ziren Laskorain
arto-futbol taldeko jokalariak Or-
tziri talde bizkaitarraren aurrean,
7-2ko emaitza lortuz etxean. 

Talde bizkaitarra arazo dezente
izaten ari da denboraldi hasiera
honetan eta, beraz, ez zen zaila
suertatu haien aurka irabaztea.
Horitxoei gainera partida lasaia
izateak on egin zien.

Epaileek hasiera adierazi eta mi-
nutu batetara sartu zuen Saldiasek
etxekoen estreinakoa eta Lande-
rren bigarrengorako hamabost
minutu itxaron behar izan baziren
ere agerian zen etxekoen nagusita-
suna. Atsedenaren aurretik Ba-
rriolak sartu zuen gainera hiruga-
rrena.

Bigarren zatian ere nagusi
Bigarren erdian Otxoa ibartarra
izan zen Laskorainen laugarrena
sareratu zuena Ortzirikoen lehe-
nengoaren aurretik. Bisitarien go-
laren ondoren jokatu zituzten
ikastolakoek, hain zuzen, minutu-
rik onenak, jokaldi ederrak burutu
zituztelarik. Ondorioz, golaka bata
bestearen jarraian heldu ziren, Te-

lletxearen, Murgiren eta Telleria-
ren hanketatik. Ezbairik gabe,
maila handiko golak sartu zituzten
hiru jokalariek. Amaierako 7 eta
2koa azken minutuan sartu zuten
bizkaitarrek.

Esan bezela tolosarren artean
zazpi golegile izan ziren gol bana-
rekin, aipagarria benetan, eta be-
raien artean bat azpimarratzeko-
tan Murgirenarekin geratu ziren
taldeko arduradunek.Partida
aparta biribildu zuen honek eta
«bere jokoan hazitzen ari dela»
frogatu zuen bere zaletuen aurre-
an.

Gola sartu ez zutenen artean ere
izan zen protagonistarik. Izan ere,
azken jardunaldietan baino minu-
tu gehiagoz gozatu zuen Amatriai-
nek ere «partida bikaina burutu
zuen, joko dinamikoa erakutsiaz
aginte dohainarekin batera taldea
kokatzeko orduan».

Bi garaipen erreskan eskuratuta
Laskorain zazpi punturekin seiga-
rren kokatu da dagoeneko sailka-
penean. Taldekoek, hala ere, argi
dute «hau hasi besterik ez dela
egin» esatean, 26 jardunaldi geldi-
tzen baitira aurretik; Bilboko San
Ignacion hurrengoa. 

Usabalen Javi delegatuarekin
eta Alonso entrenatzailearekin ba-
tera, Endika, Amatriain, Telletxea,
Saldias, Barriola -haserako boste-
koa-, Telleria, Kamio, Gil, Murgi,
Otxoa eta Zabala jokalariak atera
ziren garaile.

Garaipen
garrantzitsua
lortu du Bide
Bide Ibizak
Durangon

Tolosa ›› Hiru baja izanagatik
taldeak ondo eutsi zion pasa
den astean ezarritako mailari
eta 72-79 irabazi zuen.

ERREDAKZIOA

Maila onari eutsiz, garaipena lortu
zuen Bide Bide Ibiza saskibaloi tal-
deak, Durangoko taldearen aurka-
koan (73-79). Tolosarrek ostirale-
an jokatu zuten partida, Durango-
ko San Fausto jaiak zirela eta.

Hiru bajarekin bidaiatu zuen
taldeak (Kike, Martia eta Joseba),
baina jokalariek ondo erantzun
zuten eta garaipen garrantzitsua
ekarri zuten bueltan. 

Partida hasiera Durangokoen
aldekoa izan zen, baina ez zuten
gehiegi aldentzerik lortzen. Tolo-
sarrak markagailuan aurrea har-
tzea lortu zuten bigarren laurde-
naren hasieran (28-29). Hau ikusi-
ta, etxekoak berpiztu egin ziren eta
atsedenaldira aurretik heldu ziren
(35-32). Hirugarren laurdenak
erabaki zuen partida 13 puntuko
aldea atera baitzion Tolosako tal-
deak aurkariari. Azken laurdene-
an etxekoak berriz gerturatu ziren
baina ez zen nahikoa izan.

Datorren astean, Usabalen
Datorren larunbatean sailkapene-
ko bigarren postuan dagoen UPV
Alava tale gasteiztarraren aurka
ariko dira Usabalen, 18:00etan.
Denboraldiko laugarren garaipe-
na izango litzateke, lasaitasun ede-
rra eman liokeena taldeari.



Jende asko gerturatu zen igandean Tolosako Triangulo plazara aurreko eguneko manifestazioan gertatutakoa salatzeko.R.CALVO

«Armen, atxiloketen eta jazarpenen
bidez ez dute gure historia isiltzerik»
Tolosa ›› Lasa eta
Zabalaren omenezko
manifestazioko gertaerak
salatu zituzten herenegun
eginiko prentsaurrekoan. 

REBEKA CALVO

«Benetako lotsa sentitu genuen
atzo -larunbatarengatik- hemen
bertan. Lasa eta Zabala oroitzera
hurbildu ginen ehundaka herrita-
rren aurka egin zuen Ertzaintzak,
jendea gorrotoz jo zutela ikusi ge-
nuen, gogotsu egiten zutela tiro. 6
lagun atxilotu zituzten, tartean
Lasa eta Zabalaren senideak», ar-
gitu zuen atxilotuetako batek, Mi-
kel Zabalak, hain justu Joxi Zabal-
ren lehengusua denak.

Izan ere, pasa den igande hone-
tan deitu zuten prentsaurrekora
Triangulon aurreko eguneko ma-

nifestazioan jazotakoak salatze-
ko. 

Larunbatean Amnistiaren Al-
deko Mugimenduak deitutako
manifestazioan, Espainiako Au-
dentzia Nazionaleko Baltasar Gar-
zon epaileak debekatu zuenean,
hain zuzen, sei pertsona atxilotu
zituen Ertzaintzak eta pertsona
bat baino gehiagok, gainera, ospi-
talera joan behar izan zen jasotako
golpeen ondorioz. 

Urteroko hitzordua
Horiek horrela, Zabalak GALek bi
tolosar gazteak bahitu eta erail zi-
tuenetik «urtero urtero gogora»
ekarri dituztela gogoratu zuen.

«Aurtengorako ere asmo berdi-
nak genituen, baina azken orduan
deituta genuen manifestazioa de-
bekatu zuen Garzon epaileak eta
Ertzaintza izan zen debekua gau-
zatzeaz arduratu zena», gaineratu

zuen zentzu honetan Joxi Zabala-
ren lehengusuak. 

Era berean, «EAJren aginduz
ertzainek jo eta atxilotu» zituzte-
nean ere «lotsa» sentitu zutela eta
orain 11 urte Tolosako gazteen 
gorpuak herriko hilerrira ekartze-
rakoan gertatutakoak ekarri 
zizkietela gogora esan zuen. 

«Akordio errepresiboa»
«Gure aldetik argi dugu Ertzain-
tzaren oldarraldi hauek ez direla
salbuespenekoak. Ez zen salbues-
peneko jardunbidea izan Tolosa-
ko hilerrian egin zutena. Ez da sal-
buespeneko jardunbidea izan la-
runbatean Tolosan egin zutena.
EAJren erabaki politikoz aritu zi-
ren ertzainak batean eta bestean.
EAJk PSOErekin duen akordio
errepresiboaren ondorioak dira
bata zein bestea», argitu zuen. 

Mikel Zabalak Espainiako Au-

rrekontuetarako EAJk eta PSOEk
lortutako akordioa ere ekarri zuen
gogora: «Herri honetan milaka eta
milaka lagun inolako eskubiderik
gabe utzi ditu PSOEren gober-
nuak. Oinarrizko eskubide demo-
kratikoak ukatuak ditugu eta EAJ
arduratzen da ukazio honen gau-
zapen praktikoa egiten. Aurre-
kontuetarako akordioa egin du
EAJk PSOErekin. Baina gure alde-
tik argi dugu herri honetako sekto-
re batekin amaitzeko benetako
akordio errepresiboa egina dutela
Urkulluk eta Zapaterok. GAL eus-
kal herritarrak bahitu, torturatu
eta hiltzen ari zenean EAJ eta
PSOE akordiotan zebiltzan. Gaur,
GALek hil zituen herritarrak oroi-
tu nahi ditugunean ere berdin da-
biltza», gaineratu zuen. 

Larunbateko gertakariak ikusi-
ta bertaratutakoek «armen, atxilo-
keten eta jazarpenen bidez» ez
dela posible «herri honen historia
isitzerik» esan nahi izan zuten. «Ez
dute lortuko Lasa eta Zabalaren
oroimena ezabatzerik. Ez dute lor-
tuko errepresioak hil dituen herri-
tarren izenak itzaltzerik», argitu
zuten.

Zabalak herri honek «benetako
konponbidea» behar duela azpi-
marratu zuen eta «konponbide
horretatik urrundu baino ez gai-
tuzte egiten larunbateko bezalako
erasoek. Gure aldetik errepresioak
hildakoak oroitzen jarrituko dugu,
errepresaliatuei elkartasuna es-
kaintzen jarraituko dugu, eta be-
netako konponbide baten alde la-
nean jarraituko dugu», esan zuen. 

5-4 irabazi zuen
Ibarra FSk
Candesa
Camargoren
aurka
Ibarra ›› Nahiz eta baja
ugarirekin jolastu denboraldiko
lehen garaipena lortu 
zuten Ibarrakoek etxean.  

ERREDAKZIOA

Ibarrako areto-futboleko Lauburu
K.E. taldeak denboraldiko lehen
garaipena lortu zuen larunbatean
etxean, Belabieta kiroldegian,
Candesa Camargoren aurka joka-
tutako partidan. 5-4 emaitza lortu
zuten Kantabriakoen aurka. Baja
ugari zituen talde ibartarrak; Unai
Labakarena, Cristian Davilarena,
Igor Zabalorena eta Aritz Otaegi-
rena, hain zuzen.

Partidako lehen bi golak Kanta-
briako taldeak egin zituen, baina
ondoren Txubel entrenatzaileak
Ibarrakoen teknika aldatu zuen
eta poliki izan bazen ere azkenean
lortu zuten garaipena. 

Joseba Balerdi, Jon Garmendia,
Ion Ander Karrera, David Prados
eta Aitzol Oyarbide izan ziren ze-
lairaratu ziren lehenengo bostak,
nahiz eta golak Loitzun Sanzenak,
Victor Silvarenak eta Ruben
Etxartenak izan ziren. 

LANA
]Etxeko lanak. Etxeko lanak egin,
umeak zaindu edota edadeko jen-
dea zaintzeko esperientzadun
pertsona eskaintzen da. 695 715
373. 

SALGAI
]Etxebizitza. Etxebizitza salgai
Ikaztegietan. Herriaren erdigune-
an kokatua. Igogailua eta bi balkoi
eder ditu. Deitu iluntzeetan 628

698 807 edo 666 615 766. 
]Etxebizitza. Etxebizitza salgai
Tolosako Alde Zaharrean. Mer-
kea. Obra egin behar da. Deitu 657
230 011 edo 634 919 482 telefono
zenbakietara. 

ALOKAIRUA
]Etxebizitza. Emakume batek pi-
sua alokairuan hartuko luke. 2 edo
3 logela eta balkoiarekin Tolosal-
dean. 658 731 886.

Iragarki laburrak @ Azken istiluak Tolosan. TO-
LOSALDEKO ETA LEITZALDEKO

HITZAren webgunean pasa berri
den asteburu honetan Joxean
Lasa eta Joxi Zabala bahitu eta hil
zituzteneko 25. urteurrenaren ha-
rira egindako manifestaldian izan-
dako istiluak jasotzen dituen bide-
oak aurkituko dituzue. Bideoekin
batera irakurleen iritziak ere aurki-
tuko dituzue bertan, eta noski
zeuenak argitaratzeko modua ere
baduzue. Era berean, eskualdeko
azken berriak, iritzi desberdinak,
inkestak eta bestelakoak aurkituko
dituzue webgunean:

www.tolosaldekohitza.info

Josetxo Jauregiri
omenaldia, gaur 
IBARRA ]Josetxo Jauregiren erail-
ketaren XXVII. urteurrena bete-
tzen da gaur; hori dela-eta ome-
naldi xumea egingo diote bere
jaioterrian, Ibarran. 19:00etan lore
eskaintza izango da hilerrian eta
19:30ean, aldiz, omenaldia egingo
diote Aranen. Gogoratu behar da
Josetxo Jauregi ibartarra 1981. ur-
tean erail zuela Guardia Zibilak Pa-
saian, Andres Izagirre Gogorza,
Gogor, etakidearekin zihoala erre-
pide kontrol batean. Josetxo Jau-
regi 23 urte betetzear zegoen.

Osasunaren inguruko
hitzaldiak Kultur Etxean
BELAUNTZA ]Uli Mankomunitateak
antolatu eta Kutxako ikasgelak
sustatutako osasunaren inguruko
jardunaldietako hurrengo saioak
Belauntzan izango dira gaur eta
ostegunean. Gaurkoan Pentsa de-
zagun oinekin eskainiko dute Kul-
tur Etxean 17:00etan eta bertan
bidaiek eta oporrek osasunerako
dakarten onurari buruz hitz egingo
dute. Ostegunean, leku eta ordu
berean, Etxeko arriskuak eta lehen
laguntzak izango da. Honakoan
etxeko arriskuen aurrean hartu be-
harreko prebentzio-neurrien berri
emango dute, besteak beste. 

L Laburrak



Tolosako Beotibar pilotalekua pilotazalez beterik aurkeztu zen atzokoan, ezusteko handi bat ikusteko aukera izan zuten hauek.A. IMAZ

Mikel Olazabalek 22-16 irabazi dio
Oinatz Bengoetxeari Lau t’erdiko final-
hamaseirenetan ezustekoa emanaz
Pilota ›› Buruz buruko
txapelduna, Bengoetxea
VI.a, txapelketatik kanpo
utzi zuen atzo Mikel
Olazabal aresoarrak.

ASIER IMAZ

Leitzako Aurrera Pilota Eskolako
haurrek arratsalde pasa bikaina
burutu zuten atzo Tolosako Beoti-
bar pilotalekuan, nahiz eta herriko
pilotariak 22-16 galdu.

Lau t’erdiko partida
Bengoetxea VI.ak eta Olazabalek
Lehen Mailako Lau t’erdiko Txa-
pelketaren final-hamasairenetako

partida jokatu zuten. Hasieratik
amaieraraino aresoarra jaun eta
jabe izan zen, nahiz eta nekearen
ondorioz Bengoetxea VI.ak ber-
piztaldiak eskaini. Ezinean ordea;
leitzarrak ez zuen bere jokorik
aurkitu partida guztian zehar.

7-0 aurreratu zen Olazabal. On-
doren tantu gogor baten ostean,
nekea sentitu zuen eta Bengoetxea
VI. ak gerturatzea lortu zuen. Bai-
na partidaren bigarren zatian
ederki moldatu zen gazteena eta
garaipena Aresora eraman zuen.

Koka final-zortzirenetan
Mikel Olazabalek Koka izango du
arerio final-zortzirenetan urriaren
26ean. 

A steburuko partidun (urriak
12) puntu bat lortu giñun, par-

tiduko emaitza huts eta hutsekoa
izandu baitzen 

Partidue ikusita nere ustez bi

puntu galdu giñuzela interpretatu
behar giñuke, izan e barkatu ezin
dien aukera paregabek euki baigi-
ñuzen irabazteko. Beño beno,
etxetik kanpo puntuatzea beti ona
omen da, eta golik ez jasotzea ebai,
talderi egonkortasune edo indarra
ematen baitio honek. Beraz, Ligan
erdialden kokatute bagaudere,
bide zuzenetik goazen itxure har-
tzeiot talden dinamikai, iruipen
solle badare.

Ba egoera ikusita edo, entrena-
dorea pixken bat emozionatu in-
tzenez nere pozeako astelehen ta
asteartea jai eman zizkiun. Eta
noski, hoi jakindakoan aspaldiko

partez Leitzaldea joan nitzen eun
pare bat pasatzea. Beti bezelaxe
aurkittu nun dena, denboik pasatu
izan ez balitz bezela. Eztau esan
beharrik bidai hau aprobetxatuz
mendire nere eskapadatxoa inula
uso-ehizea, nere bi kide leialakin;
egie esan usota ez giñun gauz
haundik in (betiko martxan) beño
earki pasa giñun behintzat, nahiko
parra inda bueltatu baigiñen etxea.
Jakiñe da, uso faltan alternatibak
billatu behar.

Normala den bezela, ti-ta baten
pasazitzaizkien bi eunek eta Ta-
rragona aldea bueltatu behar. 

Pasatu den hau nobedadeko as-

tea izandu da netzat, izane sekulen
praktikatu ez nittun bi kiroletan
ibiltzeko aukera euki baitot: padela
eta golfa. 

Taldekide batzukin joanitzen
eta lehenbiziko aldie izateko pade-
len oso ongi moldatu nitzen, edo
bestela nere ekipokoak ikeragarri
txarrak die (azken hontatik gehio).
Kontuk kontu, kirol oso gustaga-
rrie iruitzen tzait eta laxter berriz
ibiltzeko asmotan naiz. 

Golfa, berriz, etzait bate gustatu,
beño bate-bate! nikuste oso txarra
naizelako eta bola juxtu juxtun
ikuitzen dotelako izanen dela.
Hain da kirol konplikatu eta tekni-
koa ze settun nere onetatik atera
ziela. Gañea ikeragarri garestie da,
ondorioa: enaiz sekulen gehio ibi-
liko. 

Aurrea Beide

›› Herrira begira
Aimar Sagastibeltza
Futbol jokalaria

Olazabalek nekeari eusten lanak izan zituen atzokoan.A. IMAZ

Amazabalen
Nafar Jokoetako
partidak jokatu
dituzte Leitzako
pilotari gazteek

Pilota ›› Burlata, Errioxa eta
Gartzaronen ere txapelketa
ezberdinak jokatu zituzten
Aurrerako pilotariek. 

A.IMAZ

Burlatako txapelketan, alebin mai-
lan, Igartua eta Zubiriak 12-18 gal-
du zuten. Errioxako Txapelketan
Olano-Apeztegiak 17-18 galdu zu-
ten eta Sagastibeltza-Petitek 18-7
irabazi zuten. Gartzaronen berriz,
Jaunarena eta Hernandorenak fi-
nala galdu zuten (5-18).

Sagastibeltzak-Olanok 18-5 ira-
bazi zuten Nafar Jokoetako lehen
partida. Illarregi-Eskuderok 3-18
galdu zuten bigarrena. Alduntzin
eta Altzelaik 18-12 irabazi zuten.
Gil-Erasok 4-18 galdu zuten. Gar-
tziarena-Barriolak 15-18 galdu zu-
ten Gil-Mitxaus bikotearen aurka.
Zabaleta-Galartza 4ean geratu zi-
ren Gil Sagastibeltzaren aurka.
Igartua eta Saralegik azkenik, 18-
13 irabazi zuten.

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Bidegoian.Medikua: 943 681134
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Donostiako autobusa:943 361740
Tolosaldea bus: 943 650621
Leitzaran autob.:948 221015
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Iurramendi egoitza: 943 670325
Tolosa gasa: 943 675320
Alkoholiko anonimoak: 943 248474

TTelefonoak



Deialdiak
]Lizartza. Herritar talde batek El-
kartasun Eguna antolatu du azaro-
aren 1erako: 10:00etan dultzaine-
roak 13:00etan zanpanzarrak,
14:00tan txaranga, 14:30ean ziki-
ro jatea ekitaldi desberdinetarako
dirua biltzeko (txartelak hilaren
23a baino lehen erosi behar dira
22 eurotan ohiko lekuetan).
]Tolosaldea. EAJ, EA, IU y Aralar
alderdiek hilaren 25ean Legutiora
Hitza Hitzbakea eta erabakitze es-
kubidearen aldeko kontzentrazio-
ra autobusak antolatu dituzte, To-
losako tren geltokitik 09:00etan
abiatuta.

Zinema
]Lekua. Mugarik Gabe erakunde-
ak antolatutako Zinema eta koo-
perazio emanaldiak Kultur Etxean
egunero 20:00etan.

Hitzaldia
]Belauntza. Pentsa dezagun oine-
kin izeneko hitzaldia Kultur Etxean
17:00etan. Bidaiek eta oporrek
osasunerako dakartzaten onurei
buruzko informazioa eskainiko da,
haietaz segurtasunez eta atsegi-
nez gozatzeko, arriskurik gabe.

›› GUARDIAKO FARMAZIAK
]Tolosa. Azpiroz, L. Amarotz au-
zoa, 9. 943 675118.
]Lekunberri. Azpiroz, M.A. Aralar
kalea, 43. 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

«Lagun arteko» lasterketa izan zen; 9 zaldun aritu ziren eta Igor Castañares izan zen azkarrena. IDOIA LAHIDALGA

Zaldi gainean festa giroan
Asteasu ›› Goizean zaldi
ibilaldia egin zuten eta
arratsaldean «lagun 
arteko lasterketa»; 
eguna «biribila» izan zen.

ERREDAKZIOA

Zaldiak eta zaldunak izan ziren
protagonista herenegun Asteasu
inguruan, egun guztian zehar.
Izan ere, goizean, zaldi ibilaldia an-
tolatu zuten eta arratsaldean, be-
rriz, «lagun arteko» zaldi lasterke-
ta. Antolatzaileak «oso gustura»
daude eta balantze «oso positiboa»
egin dute. 

Eguraldia lagun izan zuten eta
horrek «eguna biribila izatea bai-
mendu zuen». Hitzordua
09:00etan bazen ere azkenean
09:30ean abiatu ziren ibilaldia egi-
tera. «Gehienbat Asteasuko ingu-
ruetan ibili ginen», azaldu du Iñaki
Izagirrek. Guztira 39 zaldu bildu
ziren ibilbidea egitera. «Hauen ar-
tean Orioko 9 urteko mutiko bat
zegoen, eta Bizkaitik ere 10 urteko
neskatxa bat etorri zen bere aitare-
kin», azpimarratu du Izagirrek.
Ibilaldi bukaeran «zaldi bat erori
etain zen, baina ez zen ezer larria
izan».

Hamaiketakoa egiteko tartea
ere hartu zuten zaldunek, indarbe-
rriturik ibilibideari jarraipena
emateko. Goizetik izan zen festa
giroari eutsiz bazkaldu zuten zal-
dunek. 

Azkarrena, Igor Castañares
Arratsalde partean, lasterketa an-
tolatu zuten, «lagun artekoa» izan
zena. Guztira 9 partaide izan ziren,
bi probatan banaturik. Lehen las-
terketan bost zaldun aritu ziren eta
bigarrengoan, berriz, lau. Proba
bakoitzeko lehen hiru zaldunek fi-
nala jokatu zuten, sei lagunek, hor-
tza. 

Guztietan azkarrena, Igor Cas-
tañares izan zenAipatu behar da,

zaldi batzuk goizeko ibilaldian ere
parte hartu zutela eta ondorioz,
«ez zeuden hain fresko». 

«Jendea parte hartzera
animatu nahi dut»
Iñaki Izagirrek egunaren aurretik
«lan handia» dagoela aipatu du.
«Jendea parte hartzera eta horre-
lako ekitaldi gehiago  antolatzera
animatu nahi dut», gaineratu du.
Halere, «guztia oso ondo atera zen

eta balorazio positiboa egiten
dugu». Eguraldiarekin ere zorte
handia izan zuten, Santamaña
jaietan lasterketa bertan behera
utzi behar izan baitzuten.

Zaldunen artean hainbat ideia
ere proposatu zituzten igandean.
«Hilean behin irteeraren bat egi-
tea pentsatu zuten eta Orendaingo
lagunek ere herrian horrelako zer-
bait antolatzea gustatuko zitzaiela
aipatu zuten».

Urte askoan!
Maialen Otamendi (Tolosa).
Gaur 9 urte. Aita, ama, Izadi eta
Laionen partetik. Txintxo portatu!

AAgurrak

‹‹ Goiza Arratsaldea Tenperatura Bihar
2008-10-21

Eguraldia

›› 17°›› 10°

GOIZA EURIA
ARRATS. EGUZKIA
BEROENA 15°
HOTZENA 10°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile


